

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 15-Ի N 1135-Ա ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է փոփոխություն և լրացումներ կատարել ՀՀ կառավարության 2021 թվականի հուլիսի 15-ի N 1135-Ա որոշման մեջ՝ թույլատրելով ՀՀ քաղաքաշինության կոմիտեին «Հագվու հիմնական դպրոց» ՊՈԱԿ–ի և «Մեդովկայի միջնակարգ դպրոց» ՊՈԱԿ-ի մոդուլային շենքերի կառուցման աշխատանքների ծավալն ավելացնել՝ գերազանցելով ՀՀ կառավարության 15.07.2021թ. N 1135-Ա որոշմամբ թույլատրած 20.0 տոկոսը։
Ընթացիկ իրավիճակը և խնդիրները.
Փոքրաքանակ երեխաներով համալրված «Մոդուլային» տիպի դպրոցների կառուցման ծրագիրը մեկնարկել է 2020 թվականին: Ի սկզբանե մոդուլային տիպի դպրոցների կառուցման համար ձեռքբերված նախագծերում ապաստարանների կառուցումը նախատեսվել էր միայն սահմանամերձ համայնքներում գտնվող դպրոցների համար: Հետագայում, ելնելով 2020 թվականի սեպտեմբերի 27-ից նոյեմբերի 9-ը տևած 44-օրյա պատերազմից բխող երկրում ստեղծված իրավիճակից՝ որոշվեց ապաստարանները կառուցել բոլոր դպրոցների համար: Ելնելով ապաստարանների կառուցման համար քաղաքաշինական նորմատիվ իրավական ակտերի հիման վրա կատարված հաշվարկներից և կազմված նախահաշիվներից՝ ՀՀ կառավարության 15.07.2021թ. N 1135-Ա որոշմամբ թույլատրվել է դպրոցների կառուցման համար արդեն կնքված գնման պայմանագրերում կատարել ծավալների ավելացում՝ գերազանցելով պայմանագրերի գնի 10 տոկոսը:
ՀՀ Լոռու մարզի Հագվու հիմնական դպրոցի և Մեդովկայի միջնակարգ դպրոցի կառուցման աշխատանքները մեկնարկել են 2020թ.-ին և ավարտել 2024թ.-ի տարեսկզբին: Աշխատանքների փաստացի ծավալների ճշգրտման արդյունքում անհրաժեշտություն է առաջացել կատարել ծավալների ավելացում՝ Հագվու դպրոցի համար 60,080.58 հազար դրամի չափով /նախահաշիվը կցվում է/, որի արդյունքում ծավալների ընդհանուր ավելացումը, ներառյալ՝ ապաստարանը, միջանկյալ ավելացումը և ավարտական ճշգրտումը կազմում է 166,223.5 հազար դրամ կամ պայմանագրի սկզբնական գնի 26.98% (տե՛ս ստորև), իսկ Մեդովկայի դպրոցի համար՝ 83,311.85 հազար դրամի չափով /նախահաշիվը կցվում է/, որի արդյունքում ծավալների ընդհանուր ավելացումը, ներառյալ՝ ապաստարանը, միջանկյալ ավելացումը,  ավարտական ճշգրտումը և արտաքին դրենաժային համակարգը կազմում է 160,609.5 հազար դրամ կամ պայմանագրի սկզբնական գնի 24.14% (տե՛ս ստորև):

«Մեդովկայի միջնակարգ դպրոց» ՊՈԱԿ-ի նախնական և փոփոխված     նախահաշվային արժեքների համեմատական աղյուսակ

	Նախահաշվային սկզբնական արժեք
/հազար դրամ/
	Պայմանագրային արժեք
/հազար դրամ/
	Ծավալների ավելացում, ապաստարան
/հազար դրամ/
	Ծավալների ավելացում, միջանկյալ
/հազար դրամ/
	Ծավալների ավելացում, ավարտական ճշգրտում
/հազար դրամ/
	Ծավալների ավելացում, դրենաժային համակարգ
/հազար դրամ/
	Նախահաշվային ընդհանուր փոփոխված արժեք
/հազար դրամ/
	Պայմանագրային ընդհանուր փոփոխված արժեք
/հազար դրամ/
	Նախահաշվային ընդհանուր տարբերություն
/հազար դրամ/
	Պայմանագրային արժեքի ավելացում
/տոկոս/

	718,742.8
	665,329.62
	62,591.50
	14,706.17
	81,089.2
	2,222.68
	879,352.35
	825,939.17
	160,609.55
	24.14%



«Հագվու հիմնական դպրոց» ՊՈԱԿ-ի նախնական և փոփոխված     նախահաշվային արժեքների համեմատական աղյուսակ

	Նախահաշվային սկզբնական արժեք
/հազար դրամ/
	Պայմանագրային արժեք
/հազար դրամ/
	Ծավալների ավելացում, ապաստարան
/հազար դրամ/
	Ծավալների ավելացում, միջանկյալ
/հազար դրամ/
	Ծավալների ավելացում, ավարտական ճշգրտում
/հազար դրամ/
	Նախահաշվային ընդհանուր փոփոխված արժեք
/հազար դրամ/
	Պայմանագրային ընդհանուր փոփոխված արժեք
/հազար դրամ/
	Նախահաշվային ընդհանուր տարբերություն
/հազար դրամ/
	Պայմանագրային արժեքի ավելացում
/տոկոս/

	711,076.1
	616,100.0
	80,112.43
	26,030.49
	60,080.58
	877,299.6
	782,323.5
	166,223.5
	26.98%


Հաշվի առնելով վերոգրյալը՝ Նախագծով նախատեսվում է ՀՀ կառավարության 15.07.2021թ. N 1135-Ա որոշումը լրացնել նոր կետերով, որոնք կվերաբերեն Հագվու և Մեդովկայի դպրոցների կառուցման համար կնքված կապալային աշխատանքների գնման պայմանագրերին: 
Միաժամանակ, սույն նախագծով նշված գումարների շրջանակներում ծավալների ավելացման ֆինանսավորման համար զուհաեռ շրջանառվում է ՀՀ կառավարության որոշման նախագիծ։
Կարգավորման նպատակը և բնույթը. 
         Որոշման նախագծի ընդունմամբ կապահովվի Հագվու հիմնական և Մեդովկայի միջնակարգ դպրոցների մոդուլային շենքերի կառուցման լրացուցիչ աշխատանքների ներառումը արդեն կնքված կապալային աշխատանքների գնման պայմանագրերում:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կլուծվի Հագվու հիմնական և Մեդովկայի միջնակարգ դպրոցների մոդուլային շենքների կառուցման ավարտական աշխատանքների փաստացի ծավալների ճշգրտման արդյունքում առաջացած լրացուցիչ աշխատանքների համար համաձայնագիր կնքելու խնդիրը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«ՀՀ կառավարության 2021 թվականի հուլիսի 15-ի N 1135-Ա որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի 2023թ. բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «Կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ ...».



Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



